
Зытепсэлъыхьынур я куэдщ

Хэхыныгъэхэр, щIыуэпсым и щытыкIэр...

2023 гъэм и етIуанэ илъэс ныкъуэм щIэджы кIакIуэхэм яIэ рыхьэну газет-
хэмрэ журналхэмрэ Iэ щы щIадз зэманыр иухащ. АрщхьэкIэ къыкIэ-
рыхуахэм зы мазэкIэ нэхъ кIасэу ахэр хуа хьынущ дызыхуэкIуэ махуэ       
гъунэгъухэм и пщIэр щIатмэ. 
    Мази 5-м «Адыгэ псалъэ» газетым и уасэщ:

унэм ныфхуахьыну фыхуеймэ - сом 682-рэ  кIэ пIейкIэ 69-рэ;
фэ езым пощтым къыщыфщтэжынумэ - сом 620-рэ кIэпейкIэ 85-рэ.

Дунейм
щыхъыбархэр

2023  гъэр  ЕгъэджакIуэмрэ  унэтIакIуэмрэ  я  илъэсщ

Зыгъэхьэзырар 
ЩХЬЭЩЭМЫЩI Изэщ.

Уэрэдым  псалъэ  хадзыркъым.
Лъэпкъ Iущыгъэ:

Жылагъуэ

Я псалъэр
ямыIыгъыжмэ

Тыркум и Парламентым и 
УнафэщI Куртулмуш Нуман 
«Milliyet» газетым и журна-
листым щепсалъэм жиIащ 
Швециер НАТО-м хыхьэну 
зэрыхущIэкъур хъуэпсапIэ 
къудейуэ къэнэнкIэ зэры-
хъунур. Абы къыхигъэщащ 
Тыркум, Швецием, Финлян-
дием лъэныкъуищ зэгуры-
Iуэныгъэ зэращIылIауэ зэ-
рыщытар, Анкара и пса-
лъэхэм зэрытетыжыр, ад-
рей къэралитIми абыкIэ 
зэращыгугъыр.

«ШВЕЦИЕР НАТО-м хыхьэ-
ну дыарэзыкъым жытIэр-
къым дэ, ауэ япэщIыкIэ ды-
къызэригъэгугъар игъэзэ-
щIэну дыщогугъ. А къэра-
лым терроризмэр диIыгъыу 
игъэзащIэ Iуэхухэр къигъэу-
выIапхъэщ. Псом япэрауэ, 
къызыщхьэщыж террорист 
зэгухьэныгъэхэм я уна фэщI-
хэр Тыркум къритыжын 
 хуейщ, апхуэдэ щIыкIэкIэ 
щIэпхъаджащIэ къызэщIэ-
гъэс такIуэхэм я Iуэхум кIэ 
игъуэ тынущ. Зэгухьэныгъэм 
хыхьэн папщIэ Тыркум Фин-
ляндием хуигъэува къалэн-
хэр игъэзэщIащ, аращи, абы 
дэ зыкIи пэрыуэгъу дыхуэхъу-
нукъым. Швецием и Iуэхур 
зэрыхъунур езым елъыты-
жащ», - жиIащ тырку полити-
кым.

Парламентым и унафэ-
щIым къигъэлъэгъуащ зи 
псалъэр зыгъэпэжыф къэ-
ралхэм уадэлэжьэну куэдкIэ 
зэрынэхъ тыншыр, икIи, сыт 
хуэдизу къытракъузэми, 
зэра  щыгугъар къыхуамы-
щIэмэ, Анкара и къулыкъу-
щIэхэр Швецием зэры пэ-
щIэмыкIуэтэнур. 

Бадзэуэгъуэм и 6,
махуэку

1557 гъэм Къэбэрдейр 
езым фIэфIу Урысейм 
гухьащ.

1957 гъэм КъБАССР-м и 
Совет Нэхъыщхьэм и гуфIэ-
гъуэ сессие зэхэтащ. Ар 
 теухуауэ щытащ Къэбэрдейр 

Дэтхэнэ зы лъэпкъри ху-
щIокъу къыщIэхъуэ щIэб-
лэм щIэныгъэ егъэгъуэ-
тыным, гъэсэныгъэ дахэ 
хэлъ хьэным. АбыкIэ куэд 
елъытащ ныбжьыщIэхэм 
егъэджакIуэ, гъуэгугъэ-
лъагъуэ яхуэхъухэм. Па-
сэрей Алыджым къыще-
жьа егъэджакIуэ IэщIа-
гъэр къыхэзыхыр куэд-
къым. ЩIэныгъэшхуэ 
зыб  гъэ дэлъ, гъэсэныгъэ и 
лъэ  ныкъуэкIэ щапхъэу 
щыт, гу къабзэ зиIэ, псэ  
 къулей зыдэплъагъу, са-
бийхэр фIыуэ зылъагъу - а 
псомкIи пэрыту къэплъы-
тэ хъуну егъэджакIуэу 
къыс щохъу Дзэлыкъуэ 
щIыналъэм хыхьэ Къа-
мылыкъуэ жылэм дэт ку-
рыт школым и егъэджа-
кIуэхэр. Дэтхэнэ зыми 
фIыщIэ псалъэ яхуэфа-
щэщ, ауэ нобэкIэ си тхы-
гъэр Къанкъулхэ я нысэхэм 
ятызоухуэ.

 
ЖЫПIЭНУРАМЭ, мы цIы-

хубз гуащIафIэхэр я теп-
лъэкIи, хьэлкIи, еджапIэм 
щрагъэдж предметкIи зэ-
хуэ дэкъым, ауэ яхэр зэзы-
шалIэ Iуэхугъуэу щытщ я лэ-
жьыгъэм гупсэхуу зэрыбгъэ-
дэтыр, еджакIуэхэм псэ- 
е мыб лэжу зэрыдэлажьэр, 
къы хаха IэщIагъэм итхьэ-
къуауэ зэрыщытыр. Къан-
къулхэ я нысэхэу ФатIимэ 
Назир и пхъум, Аллэ Борис и 
пхъум, Майе Цоцэ и пхъум, 
ФатIимэ Мусэ и пхъум, За-
линэ Къэралбий и пхъум 
пщIэ къыщыхуащI ди щIы-
налъэми республикэми. 
 Нэхъ гъунэгъуу фэзгъэцIы-
хунщ а егъэджакIуэ пашэ-
хэр. 

1922 гъэм Торонто къалэм 
и сымаджэщхэм ящыщ зым 
сабий гуп щIэлът. Абыхэм 
псоми къефыкIыр зыт - фо-
шыгъу уз хэтIэсам кърикIуа 
кетоацидозы жыхуаIэрат. 
Ахэр къе зыгъэлын мы ду-
нейм зы  хущхъуэгъуэ щы Iэ-
тэкъым а зэманым…

САБИЙХЭМ ябгъурыст гузэ-
вэ гъуэм зэхуишэурэ къару 
къызыхуэмынэжа адэ-анэхэр. 
Псори щымт, сымаджэхэми 
абыхэм я Iыхьлыхэми гугъэ 
ямыIэжу зэхэсу арат, ажалым 
ежьэу. 

П щ ы х ь э щ х ь эх у е г ъ э з э - 
кIыу пэшым щIэныгъэлI зыб-
жанэ къыщIыхьащ, Торонто 
дэт уни верситетым къикIри. 
Абы хэм къыздахьат «инсу-
лин» зыфIаща хущхъуэщIэр. 
ЗэрыжаIэмкIэ, а хущхъуэр 
сэбэп яхуэхъунут сабий 
жэщIахэм. Адэ-анэхэм зыри 
къахуэнэжтэкъым арэзы те-
хъуэн фIэ кIа. Сымаджэ те-
лIыкIахэм чэзу кIэ халъхьащ 
а хущхъуэр. Иужь дыдэм 
мастэр щыхаIум, телъыджэ 
къэхъуащ - япэ дыдэу зы-

Бадзэуэгъуэм и 5-р Ту-
рист IуэхущIапIэхэм я 
 махуэу къыщIалъытэм 
щхьэу сыгъуэ иIэщ. 

ТХЫДЭМ къызэрыхэ щы-
жым кIэ, ар пыщIащ 1808 - 
1892 гъэхэм псэуа инджы-
лыз хьэрычэтыщIэ, абы 
къыдэкIуэуи, ди планетэм 
щыяпэ дыдэу турист Iуэху-
щIапIэ къыщызэIузыха, 
щIы пIаплъэхэр зэщIэзы-
гъэуIуэурэ гупышхуэу езы-
шажьэу щыта Томас Кук и 
цIэм. 

ГъэщIэгъуэныр аращи,          
зи гугъу тщIы лъэхъэнэм 
хуэзэу Инджылызым хуаб-
жьу «зыщиужьауэ» щы- 
тащ фадэ зи нэрыгъхэм я 
бжыгъэм. А зэманым ири-
хьэ лIэу, Кук чыристан ди-
ным и зы къудамэу ябж 
 баптист унэтIыныгъэу фа-
дэ ефэ ныр зыгъэхьэрэ -
мым и телъхьэ хъуати, еш 
жыхуаIэр имыщIэу, а Iуэху 
мыдахэм цIыхухэр къы-
зэры хишыным яужь итт. 

Томас Кук, и пщэ дилъхьэ-
жа къалэныр зэригъэ-
зэщIэным хущIэкъу зэпыт-
ти, 1840 гъэм запищIащ 
езыр къыщыхъуа Дерби-
шир  щIыналъэм  (Мель-
бурн къалэ) щаутIыпща-
гъащIэ гъущI гъуэгур 
 зейхэм. Ахэр здигъэIэпы-
къуурэ, фа  дэм за щы -
зыдзейхэм я зэгухьэны-
гъэу къызэригъэпэщам 
 хэт хэр Лафборо къалэ 
 цIы кIум езым щригъэ-
кIуэкIа зэ хуэсым иришэ-
лIауэ щытащ. А зекIуэ цIы-
кIум хэтахэм иужьым зэры-
жаIэжамкIэ, ар абыхэм я 
дежкIэ хуабжьу гукъинэж 
хъуат. Сыту жыпIэмэ, фа-
дэр IэщIыб зыщIахэм 
 ящыщу гъусэ зыкъыхуэзы-
щIахэм къызэгъэпэща-
кIуэм гъуэгум гулъытэшхуэ 
щахуищIащ. Уеблэмэ езым 
и ахъшэ тIэкIумкIэ къа-

Къанкъулхэ я нысэхэр
Илъэс 41-рэ хъуауэ егъэ-

джакIуэу мэлажьэ Къан-       
къул ФатIимэ Назир и пхъур. 
Зи лэжьыгъэм фIыуэ хэзы -
щIыкI, хамэбзэр еджа кIуэ-
хэм яIурызылъхьэ, псэхугъуэ 
зымыщIэу пшыхь хьэлэмэт-
хэр, зэIущIэ дахэхэр, гъэ сэ-
ныгъэм хуэзыущий дерс 
щхьэ пэхэр мымащIэу зы-
гъэхьэзыр ФатIимэ зыхэIэ-
бэ дэтхэнэри телъыджэу 
къызэрокI. Ар зыщымы-
гъуазэ, зыхимыщIыкI щы- 
Iэу къыщIэкIынкъым: нэмы-
цэбзэ, инджылызыбзэ ире-
гъэдж, усэбзэ дахэ                                        
Iурылъщ, къафэми цIы кIу-
хэр хуегъасэ, адыгэ хабзэр и 
Iэпэгъущ, гупсысэкIэ гъэн-
щIащ къипсэлъ дэтхэнэри. 
Щапхъэу куэдым я дежкIэ 
щытщ ФатIимэ. ЗэфIих лэ-
жьыгъэр тэмэму зэры-
щытым къыхэкIыу, щIэ-
ныгъэ зэрыбгъэдэлъым, 
ири гъаджэхэм зэпеуэхэм, 
зэхьэзэхуэхэм увыпIэ нэ-
хъыщхьэхэр къызэрыща-
хьым папщIэ, Къанкъулым 
«Урысей Федерацэм цIы ху-
хэм щIэныгъэ егъэгъуэ-
тынымкIэ щIыхь зиIэ и 
лэжьакIуэ» цIэ лъапIэр къы-
хуагъэфэщащ. НобэкIэ 
егъэ джакIуэр школым и 
 уна фэщIым егъэджэны-
гъэмрэ гъэсэныгъэмкIэ и 
къуэ дзэу мэлажьэ. 

ЦIыху гуапэ, сыт щыгъуи 
зи нэгур зэIуха, щабэу пса-
лъэ Къанкъул Аллэ Борис и 
пхъур урысыбзэмкIэ егъэ-
джакIуэщ. Илъэс 43-рэ 
 хъуащ Аллэ мы лэжьыгъэм 
гурэ псэкIэ зэрыбгъэдэ-   
тыр. ПщIэрэ щIыхьрэ зы-
хуащI егъэджакIуэм и макъ 
зригъэIэтауэ, ину хишауэ 
псалъэу зэхэсхакъым. Сыт 

щыгъуи хуабагъэ къыбб-
гъэдэзылъхьэ егъэджа-
кIуэм и къалэн нэхъыщхьэр 
дерс екIуэкIым еджакIуэ-
хэм Iэмал зэриIэкIэрэ 
 нэхъыбэ къыщащIэныр 
аращ. Методикэ и лъэны-
къуэкIэ зэщIэузэда урок-   
хэр я щIэщыгъуэщ еджа-
кIуэхэм. Урысыбзэр, урыс 
литературэр езыгъэджхэм я 
нэхъыфIхэм хабжэ Аллэ. 
Абы и щыхьэтщ егъэджа-
кIуэм фIыщIэ, щытхъу 
тхылъ хэр тIощIрыпщIу зэ-
риIэр. 

Мызэ-мытIэу егъэджакIуэ 
зэпеуэхэм хэта Аллэ увыпIэ 
нэхъыщхьэхэр къыщы-                
хуа гъэфэщащ. Къанкъул 
Аллэ и цIэр сыт щыгъуи 
зэрыжаIэр фIы и лъэныкъ-
уэ-кIэщ. Абы хуэарэзыщ ар                   
зи егъэджакIуэу щытахэ-              
ри, лэ жьэгъухэри, адэ-
анэхэри, еджапIэ унафэщI-
хэри. 

«Егъэджэныгъэ» лъэпкъ 
проектым ипкъ иткIэ екIуэкI 
къэралпсо зэхьэзэхуэм 
 тIэу нейрэ щытекIуащ ква-
лификацэ лъагэ зыбгъэ-
дэлъ, УФ-м цIыхухэм щIэ-
ныгъэ егъэгъуэтынымкIэ 
щIыхь зиIэ и лэжьакIуэ Къан-
къул Майе Цоцэ и пхъур. 
Илъэс 33-рэ хъуащ Майе 
еджапIэм физикэр зэрыщ-
ригъэджрэ. ЖыпIэнурамэ, 
цIыху емызэшыж, зэувалIэ, 
зыпэрыувэ Iуэхугъуэм хэ-
загъэ щыIэмэ, Къанкъулыр 
апхуэдэщ. Егъэджэныгъэм 
нобэрей зэманым къигъэув 
къалэн псори зыщыплъагъу 
дерсхэр екIуу, гъэщIэгъуэ- 
ну езыгъэкIуэкI Майе сы хьэ-
тыр щыхуримыкъу щыIэщ, 
еджакIуэхэм щIэщыгъуэу 
апхуэдизкIэ куэд ябгъэде-

лъхьэри. Абы классщIыб, 
къэхутэныгъэ лэжьыгъэхэр 
еджакIуэхэм ядрегъэкIуэкI. 
Физикэр зыджхэм я зэ-
пеуэхэм абыхэм къыщахьыр 
бжьыпэрщ. 

ЩIэблэм лэжьыгъэ куп-
щIафIэ ядезыгъэкIуэкI егъэ-
джакIуэм и насыпыр зыхи-
лъагъуэр аращ - иригъа-
джэхэм щIэныгъэ яIэу илъа-
гъунырщ. Егъэджэныгъэм 
къы дэкIуэу, Къанкъулыр 
класс унафэщIщ. Абы гъэсэ-
н ыгъэм теухуауэ лэ жьы-
гъэш хуэ ирегъэкIуэкI. Iэмал 
зэриIэкIэрэ ар щапхъэ                
яхуо хъу и гъэсэнхэм, адэ-
анэ-хэм я дежкIэ чэнджэ-
щэ гъуфIщ. Махуэшхуэ зэхы-
хьэхэм, зэпеуэхэм къэп щы-
такIуэу, пщIэ хуащIу ира -
гъэблагъэ егъэджакIуэщ 
Къанкъул Майе. 

Къэбэрдей-шэрджэсыб-
зэм и егъэджакIуэ Къан-          
къул ФатIимэ Мусэ и               
пхъур къыхиха IэнатIэм 
илъэс 35-рэ хъуауэ пэрытщ. 
Ар сыт щыгъуи кIэлъоплъ 
сабийм и жьабзэми, тхыб-
зэми, гъэ сэныгъэу хэлъми. 
Дерс иригъэкIуэкIхэм абы 
ири гъа джэхэм анэбзэр 
нэхъ ри нэхъыфIу ирегъэ-                  
лъагъу, макъыбэу зэры-
лъэлъу щыт адыгэбзэмкIэ 
еджа кIуэхэм  я гупсысэхэр 
 къаIуэтэфу ирегъасэ, па-
сэм къыще жьауэ ди нобэм 
къэса, дуней псом ды-
къызэрацIыху адыгэ хаб-
зэм щIепIыкI, щегъэгъуазэ. 
ФатIимэ и жыIэм сыт щы-
гъуи хэлъщ гуа пагъэ, 
цIыхугъэ, дахагъэ. Мы 
егъэ джакIуэм и лэжьы-
гъэм, и Iуэху зэфIэхыкIэм 
куэд щыгъуазэщ. Ди щIы-
налъэм, республикэм я 

уна  фэщI хэм къабгъэдэ-
кIыу фIы щIэ, щытхъу 
тхылъ хэр зыхуагъэфащэ 
Къанкъулым и дерс зэIу-
хахэр фIым и  щапхъэу къа-
лъытэ. 

Бзэм ехьэлIауэ екIуэкI зэ-
пеуэхэм бжьыпэр къыщы-
хуагъэфащэ ФатIимэ и гъэ-
сэнхэм, езыри мызэ-мытIэу 
адыгэбзэм и егъэджакIуэ 
нэхъыфI хъуахэм ящыщщ. 
УпщIэ зиIэу абы зыхуэзы-
гъэзахэм я жэуапыр сыт  
 щыгъуи пэжщ, гупсысэкIэ 
гъэн щIащ. ФатIимэ адыгэ 
хабзэм къигъэув пщалъэ 
псори зыхэлъ цIыхущ, абы 
пщIэ хуащI, дзыхь ирагъэз. 

ЦIыхур ипэкIэ кIуэтэн па-
пщIэ, абы ищIэн хуейщ и 
блэкIар, ар щыгъуазэу щы-
тыпхъэщ лъэпкъым и 
тхыдэм. Тхыдэр бджыныр 
тыншкъым. Уи насып къи-
кIащ, блэкIар, цIыхум къи-
гъэщIар, Iуэхугъуэу щыIахэр 
гупсэхуу уи пащхьэ къи-
зылъхьэ егъэджакIуэ пцIы ху-
мэ. Апхуэдэу щыщыткIэ, 
Къа мылыкъуэ курыт шко-
лым и еджакIуэхэр ехъу-
лIащ - абыхэм яIэщ Къан-
къул Залинэ Къэралбий и 
пхъур. Залинэ илъэс 21-рэ 
хъуауэ а IэнатIэм пэрытщ. 
Лэжьыгъэ игъэзащIэм гурэ 
псэкIэ зэрыбгъэдэтым и 
щап хъэщ абы и гъэсэнхэр 
фIым я фIыжу зэпеуэхэм 
къы зэрыщалъытэр. Ар тхы-
дэр езыгъэджхэм я пашэхэм 
хабжэ. Абы къыхэкIыуи фIы-  
щIэ, щытхъу тхылъхэр иIэщ. 
Залинэ и дерсхэр методикэ  
и лъэныкъуэкIэ къызыхуэ-
тыншэу  зэщIэузэдауэ 
щытщ, еджакIуэхэм я пащ-
хьэ къэхутэныгъэ лэжьы -
гъэ хэри ирелъхьэ. ЦIыху гу-
щIэгъулыщ ар, еджакIуэр 
зыгуэр хуейуэ, хуэныкъуэу 
ищIэмэ, тIысу щымысыф 
цIыхущ. 

Къанкъулыр егъэджакIуэ 
закъуэкъым, атIэ ар гъэ-
сакIуэщ. Абы и классым щы-
зекIуэр пщIэщ, нэмысщ. 
Сыт щыгъуи зи нэгу зэIуха, 
гуапэу щыт, щIэныгъэ зыб-
гъэдэлъ егъэджакIуэр щап-
хъэщ. 

 МАХУЭЛI  Беслъэн. 

Къэбэрдей-Балъкъэр Рес-
публикэм и Парламентым 
щекIуэкIащ ди щIыпIэм и 
Жылагъуэ палатэм и 7-нэ зэхуэс. Ар 
зы теухуауэ щытар цIыхумрэ ди щIына-
лъэмрэ сыт хуэдэ шына гъуэ ми къэхъу-
къащIэми щыхъу мэ нырщ. Абы и 
лъэныкъуэкIэ нэгъабэрэ мы гъэмрэ 
зэфIагъэкIа лэжьыгъэмрэ щыщIэны-
гъэу Iуэхум ха лъа гъуэхэмрэ мыбы 
щызэпкърахащ. Нэхъы бэу зытеп сэ-
лъыхьар мафIэсым, псым, нэгъуэщI 
гуауэщхьэуагъ зэмылIэужьы гъуэхэм 
цIыхур щыхъумэным теухуауэ яуб-
зыхуахэр гъэзэщIа зэрыхъу мрэ зы-
хунэмысахэмрэщ.

ЗЭIУЩIЭМ къыщыпсэлъащ Урысей 
Фе дерацэм КъэхъукъащIэ шынагъуэ-
хэмкIэ и  министерствэм Къэбэрдей-
Балъ къэрым щи Iэ и управленэм и 
унафэщI Надежин Михаил. Абы къы зэ-
рыхигъэщамкIэ, шынагъуэ къэ мы гъэ-
хъуным теухуауэ лэжьыгъэ зэмы лIэу-
жьыгъуэхэр зэфIагъэкIащ. Къэхъукъа-
щIэ шынагъуэхэм пэщIэт лэжьапIэ Iэ-
натIэу 1-рэ мафIэсым пэщIэту 11-рэ 
рес публикэм иIэщ.  Абы  щылажьэхэр  
цIыху  1732-рэ мэхъу, техникэ къагъэ сэ-
бэпу 187-рэ мафIэсым пэщIэт зы мафIэ-
гурэ яIэщ. АдэкIэ, Надежиным зэры-
жиIамкIэ, мы гъэм къэ хъукъащIэ шына-
гъуэу республикэм 2 къы щыхъуати, 
цIыху 20-м фэбжь хахащ, 5-р хэ кIуэдащ. 
Абыхэм къищынэмыщIауэ, нэхъ  гуауэ 
къыщы хъуахэм ящыщщ гъатхэпэм и 6-м 
«Тойота Прадо» автомашинэр Гижгит 
гуэлым хэхуэу цIыхуи 4-м фэбжь зэра-

Шынагъуэм  щызыхъумэхэр
гъуэтар, 2-р зэрыхэкIуэдар. 
Мэлыжьы хьым и 9-м  Сэрмакъ 
къуажэм мафIэм унэ щисати, 

бали гъитIымрэ зы сабийм рэ фэбжь ха-
хащ. Накъыгъэм и 28-м Шэрэдж куейм 
псы  къыщиуам газ зрикIуэ бжьамиийр 
зэпиудри,  унагъуэ 244-рэ (цIыху 1291-рэ) 
зэрыпщэфIэн ямыIэу къэнащ. Накъы-
гъэм и 31-м Тэрч куейм къы щыхъуа 
псыдзэм жылагъуиблым щыпсэу цIыху 
11000-м щIигъу электрокъа ру ямыIэу 
къи гъэнащ. Мэ къуа уэ гъуэм и 4-м жьа-
пщэм и зэранкIэ ардыдэр къащыщIащ 
Дзэлыкъуэ куейм и жылагъуитIым, цIыху 
2282-м электрок ъару яIакъым. 

Гъуэгум щызэжьэуэха машинэм (ап-
хуэдэу 209-рэ къэхъуащ) мафIэсым 
пэщIэт лэ жьакIуэхэр ядэIэпыкъуащ.

Къэпсэлъам жиIащ мафIэсым пэ-
щIэтыну IэнатIэ Хьэмидей къуажэ къы зэ-
рыщыз эIуахар. 

Надежин Михаил щыщIэныгъэхэм щы-
теп сэ лъыхьым къыхигъэщащ цIыхур 
шынагъуэ зэмылIэужьы гъуэхэм щы-
хъумэ нымкIэ Бахъсэнрэ Прохладнэрэ 
IуэхущIапIэ зэрамыIэр. Зэ рыреспубликэу 
къапщтэмэ, ап хуэдэу 8 ямыухуэу хъуну-
къым. ЦIыхур  мафIэсым щыхъумэн па-
пщIэ къагъэсэбэп Iэмэпсымэхэр жьы 
зэрыхъуам къы хэкIыу, хъыбар егъэ щIэ-
кIэм гу гъуехь хэлъщ.

ЗэIущIэм къыщыпсэлъахэм щIапхъэу 
къагъэлъэгъуа Iуэхухэм ятеухуауэ Жы-
лагъуэ палатэм Къэбэрдей-Балъкъэрым 
и Правительствэр къыхуриджащ мы 
IуэхущIапIэхэр тэмэму лэжьэн папщIэ 
зыхуеи нумкIэ къызэригъэпэщыну.

ШАФИЙ  Аслъэн.

Урысейм щIыуэпсымкIэ и опе-
раторым дызэрыщигъэгъуа-
зэмкIэ, «Экономикэ гъунап къэн-
шэ» къэрал пэхуэщIэм хиубы-
дэу пластикым къыхэщIыкIа 
пкъы гъуэхэм унафэ тращIыхьы-
ну къалъытэ. Иужьрей зэманым 
абы теухуа Iуэху еплъыкIэ щхьэ-
хуэ хэр къагъэлъагъуэ.

ДИ къэралым етIанэгъэ щызэ-
пагъэункIэ хъунущ ерыскъы хэкI-
хэр зыкIуэцIалъхьэ пластик лIэу-
жьыгъуитхум я къыщIэгъэкIыныр. 
2030 гъэм ирихьэлIэу абыхэм я 
бжыгъэр 20-м нэсынри хэлъщ.

ЯпэщIыкIэ пластик зэмы-            
фэ гъухэм къыхэщIыкIа птулъ кIэ-
хэр къыщIамыгъэкIыжыну я му-
радщ, псори зэса узэпхыплъу 
хужьыр, хужь-щIыхуфэр, хужь-
удзы фэр, гъуатIафэр къэнауэ, ад-
рей щхъуэ кIэплъыкIэ псори. Ап-
хуэдэхэм  хи у быдэнущ уасэхэр 
къыщыгъэ лъэгъуа этикеткэхэр, 
пхъэщ хьэ  мыщхьэхэр зралъхьэ 
хъархэр, кофе, соус, майонез 
зэрылъ плас тик хэр.

КъищынэмыщIауэ, Минпром-
торг IуэхущIапIэм къыхилъхьащ 
нэгъуэщI къэралыгъуэхэм ща-
гъэхьэзыр хьэпшып 28-р ди къэ-

 Iуэху  мыдахэм
цIыхухэр  къыхишырт

хуигъэхьэрычэта гъуэмы-
лэри, гуапагъэ ин пылъу, 
ятригуэшат. 

Ауэрэ здекIуэкIым, 
1841гъэм бадзэуэгъуэм и 
5-м зи ныбжьыр илъэс 33-м 
нэблэгъа Томас Кук Ин-
джылызым щызэхишащ ди 
планетэм щыяпэ дыдэу 
 къалъыта турист зекIуэу 
цIыху куэд зыхэтар. 

Зэрыхъуар аращи, Mi-
dland Counties Railway зи 
фIэщыгъэ гъущI гъуэгу 
компанием Томас Кук и 
лъэIу кIэ къахуигъэхьэры-
чэтащ езым зэщIигъэуIуа 
цIыху 570-р зекIуэ зэры ри-
шэжьэн вагон зэкIэрыщIа-
хэр. МафIэгур ирижащ Ин-
джылызым и курыхым   
щыIэ Лейстершир граф-
ствэм ит Лейстер, Лафборо 
къалэхэм я зэхуаку дэлъ 
 гъуэгуанэ нэгузыужьым.

Иужьым, а къэралым и 
гъущI гъуэгу зэгухьэныгъэ-
хэм ящыщу адрейхэми 
 къаублащ (езыхэм я цIэхэ-
ри фIыкIэ зэрагъэIун Iэма-
лыфIу зэрыщытыр къагу-
рыIуати) уасэ нэхъ зэгъ зыт-
рагъахуэ зекIуапщIэхэр (би-
летхэр) Томас Кук и турист 
IуэхущIапIэм иращэу. Ари   
и зы щхьэусыгъуэу, щIы-

пIап лъэхэм я бжыгъэр кIуэ 
пэтми нэхъыбэж хъууэ 
 хуежьат.

Томас Кук тхылъхэр къы-
дэ гъэкIыным пыщIа Iэ-
щIагъэми хуэIэзэти, «Фа-
дэр IэщIыб зыщIахэм я зэ-
хэзекIуэкIэ» зыфIища и 
журналри дунейм къытри-
гъэхьащ. Абы къыдэкIуэуи, 
1847 гъэм къызэIуиха «Ту-
рист жылагъуэ» зэгухьэны-
гъэм и цIэкIэ путёвкэ зэ-
гъэпэщахэр ярищэу ири-
гъэжьащ Инджылызым и 
мызакъуэу, нэгъуэщI къэ-
рал хэм къыщызыкIухьыну 
хуейхэми. 

Тхыдэ мыжыжьэм ири-
гъуазэхэм зэрыжаIэмкIэ, 
къэралхэр зэлъэзыгъэIэс 
туризмэри апхуэдэ щIыкIэм 
тетущ ди планетэм къы зэ-
рытехьар. Къэдгъэлъа-
гъуэмэ, 1850 гъэхэм къриу-
быдэу Европэм къы-
щыунэхуащ къалэу итхэм я 
нэхъыбэр зэпызыщIэ ту-
рист  гъуэгуанэхэр.  Иу-
жьым, «туризмэм и ме-
неджер» зыфIаща IэнатIэу 
хэгъэгу жыжьэхэр зэлъэ-
зыгъэIэсри япэ дыдэу къэ-
зыгупсысауэ щытар Томас 
Кукщ.

 КЪУМАХУЭ  Аслъэн. 

Узыншагъэ

Инсулиныр къызэрахутар
халъ хьа сабийм зыкъищIэ-
жащ! Куэд дэмы кIыу, чэзу-
чэзукIэ, псоми зыкъащIэжат. 
Дохутырхэм жаIэнур ящIэ-
жыртэкъым, «диабетическэ 
комэм» цIыху къикIыу зыми 
ялъэгъуатэкъым. 

Бантинг Фредрик доху ты-
рым хузэфIэкIат псэхэхым те-
кIуэну. НобэкIэ фошыгъу 
узым упэлъэщыну куэдкIэ 
 нэхъ тынш хъуащ. Абы теухуа-
уэ цIыхум куэд къитIэщIащ, 
ауэ илъэси 100 къудей ипэкIэ, 
диабетым утекIуэныр фIэщ 
щIыгъуейт. 

Абы ипэIуэкIэ 1860 гъэм 
Берлин и университетым ще-
джэ, илъэс 22-рэ фIэкIа                  
мыхъу Лангерганс Пауль 
хьэбзэгу пэр (поджелудочная 
железа) микроскопкIэ иджу 
къихутат алъандэрэ зыми 
имыцIыху налъэ гуэрхэр. А на-

лъэхэр хьэбзэгупэм зэхуэдэу 
телът. Ар къызыхуигъэщIари 
Iэпкълъэпкъым сэбэп 
зэрыхуэхъури зыми ищIэртэ-
къым, ауэ Лагус Эдуард къи-
хутащ ахэр шхын гъэткIуным-
кIэ сэбэп зэрыхъур.  Ар имы-
Iэмэ, Iэп кълъэпкъыр дауэ 
лэжьэну пIэрэ жаIэри, щIэны-
гъэлIхэм хьэм и хьэбзэгупэр 
къра гъэжат. Куэд дэмыкIыу гу 
 лъатащ абы и гъутхьэпсым 
бадзэхэр епщIауэ зэрытесым. 
КъызэрыщIэкIамкIэ, фошы-
гъур мыткIуауэ хьэм къыдэ-
хыжу арат. Абы къыхэкIыу, 
хьэбзэгупэр тэмэму щымы ла-
жьэм деж фошыгъу лейм уз 
зэрыхахыр къалъытэри, «фо-
шыгъу уз» фIащат. 

Абы и хущхъуэгъуэр къыща-
гъуэтари 1922 гъэращ. 

ФЫРЭ  Анфисэ. 

езым фIэфIу Урысейм зэры-
гухьэрэ илъэс 400 зэрыри- 
къуам икIи республикэм Ле-
нин орденыр етIуанэу къы-
зэрыратам.

1954 гъэм къалъхуащ 
къэрал лэжьакIуэ, Тэрч щIы-
налъэм и щIыпIэ админи-
страцэм и унафэщIу щыта 
Пэнагуэ Мак сим.

1956 гъэм къалъхуащ 
 КъБР-м щыщ спортсмен, 
СССР-м спортымкIэ щIыхь 
зиIэ и мастер, 1980 гъэм 
 Москва ще кIуэкIа Олимп 
Джэгухэм я чемпион Рого-
жин Сергей.

1957 гъэм къалъхуащ эко-
номикэ щIэныгъэхэмкIэ док-
тор, КъБКъМУ-м и профес-
сор Мысачэ Валерэ.

1960 гъэм къалъхуащ тех-
никэ щIэныгъэхэмкIэ доктор, 
КъБКъМУ-м и профессор 
Сэхъурокъуэ Анатолэ.

Дунейм и
щытыкIэнур

   «pogoda.yandex.ru» сайтым 
зэритымкIэ, Налшык уэфIу 
щыщытынущ.  Хуабэр ма-
хуэм   градус 29 - 31-рэ, жэ-
щым градус 19 - 23-рэ щыхъу-
нущ.

Бадзэуэгъуэм и 7,
мэрем

1918 гъэм Советхэм Екате-
ринодар (иджырей Красно-
дар) щрагъэкIуэкIа съездым 
унафэ къыщащтащ Кавказ 
Ищхъэрэ республикэ къызэ-
гъэпэщыным теухуауэ.

1931 гъэм Урысейм къы-
щызэрагъэпэщащ мэзхэр, 
кхъухьлъатэхэр къагъэсэбэ-
пурэ, хъумэным хуэщIа Iэна-
тIэ.

1971 гъэм КIыщокъуэ Алим 
СССР-м и Литературэ фон-
дым и унафэщIу хахащ.

Дунейм и
щытыкIэнур

   «pogoda.yandex.ru» сайтым 
зэритымкIэ, Налшык уэфIу 
щыщытынущ.  Хуабэр ма-
хуэм   градус 29 - 31-рэ, 
жэщым градус 22 - 25-рэ щы-
хъунущ.

ЗэхъуэкIыныгъэхэм поплъэ

ралым кърагъэшэн хуэмейуэ. 
Абы хэм хеубыдэ зэ фIэкIа къамы-
гъэсэбэп хьэкъущыкъухэр, ерыс-
къы зралъхьэ контейнерхэр, па-
кет хэр, къабзагъэм кIэлъызэра-
хьэ бжьэхуц шыхьа цIыкIухэр - 
пластикхэм я пIэм иувэн абдж, 
пхъэ, тхы лъымпIэ къабзэхэр 
къежьэ жын хуейуэ аращ къызэра-
гъэувыр.

Пластикым къыхэщIыкIа пкъы-
гъуэхэмкIэ иухыркъым щIыуэпсым 

зэраныгъэ къыхуэзыхь Iуэхугъуэ-
хэр. «ЦIыхубэ фронтым» и Къэ-
бэр дей-Балъкъэр къудамэм и 
уна фэщI Бэкъей Евгений къы-
зэрыхигъэщамкIэ, полиэтилен 
къэп  хэм бжьыпэр щаубыд кIэры-
хуб жьэрыху зэхуэхьэсы пIэхэр 
щымыгъэIэным зэфIэкIыу яIэр 
ирахьэлIэ. Иджыпсту щытыкIэр 
нэхъ щыIейщ Бахъсэн, Iуащхьэ-
махуэ, Май щIыналъэхэм, сыту 
жыпIэмэ, гъэ кIуам ягъэсеин 

 хуейуэ щыта щIыпIэхэр нобэм а 
зэрыщыту къагъэсащ.

- «Россельхознадзор» IуэхущIа-
пIэм и Кавказ Ищхъэрэ щIыналъэ 
управленэм и кIэлъыплъакIуэхэм 
Прохладнэ щIыналъэм къыща-
гъуэтащ пхъэкIэбжьэкIэ къамыгъэ-
сэбэпхэр щызэтекIута щIыпIэ. Ар 
гъавэ щIапIэу къагъэсэбэпын хуей 
щIым щыщу сотыхий хъурт. ЩIыр 
бэджэнду зыIыгъ «Черниговское» 
ООО-м хуагъэува пIалъэм (накъы-
гъэм фIимышу) ягъэкъэбзэжащ, 
етхьэкъуным намыгъэсу. ЦIыхухэм 
хъыбар къыдагъэщIэн фIэкIа 
хэмылъу, а щIыпIэм докIуэри, щы-
тыкIэр зэхыдогъэкI. ПхъэнкIий-
хэмрэ кIэрыхубжьэрыхухэмрэ нэ-
хъыбэу къыщыдогъуэт ухуэныгъэ 
ныкъуэщI здэщыIэ щIыпIэ бгынэ-
жахэм, зэгъуэкIхэм, псы Iуфэхэм, 
къуэкIийхэм. Апхуэдэ щIыпIэу 20-м 
щIигъу къыщыдгъуэтащ, уеблэмэ 
мэкъумэш щIапIэхэм, ауэ, дауэ 
мыхъу ми, иужьрей илъэс зыб-
жанэм щIыуэпс къабзагъэм 
цIыхухэр нэхъ телажьэ зэрыхъуар 
нэрылъагъуу, кIэрыхубжьэрыхухэр 
щызэхуахьэс щIыпIэ щхьэхуэхэри 
куэду къызэрагъэпэщ хъуащ, щIы-
налъэ операторхэр ираджэрэ, дра-
гъэшу, - жиIащ унафэщIым.

Илъэс кIуам ди республикэм кIэ-
рыхубжьэрыху зэхуэхьэсыпIэу 28-
рэ къыщагъуэтащ. Абы щыщу 9-р 
ягъэсеящ, иджыри 19 щыIэщ.

ЛЪОСТЭН  Музэ. 

КъБР-м щыIэ МВД-м и къуда-
мищым я унафэщIхэм зи чэзу зва-
ние хэр хуагъэфэщащ. 

УРЫСЕЙ Федерацэм къэрал кIуэцI 
IуэхухэмкIэ и министрым и унафэ-      
кIэ полицэм и полковник цIэр хуагъэ-
фэщащ КъБР-м щыIэ МВД-м Жыла-
гъуэ хабзэр хъумэнымкIэ и полицэм и 
унафэщIым и къуэдзэ Шаваев Ар- 
сен, ведомствэм Уголовнэ къэлъы-
хъуэныгъэмкIэ и управленэм и уна-
фэщIым и къуэдзэ Лавринович Ра-
шид.

Урысей МВД-м и управленэу Нал-
шык къалэм щыIэм и унафэщIым и 
къуэдзэ - къалэ УМВД-м и следствен-
нэ управленэм и унафэщI Кхъуэте-
пыхьэ Резуан юстицэм и полковникщ. 

Къэрал кIуэцI IуэхухэмкIэ министру 
КъБР-м щыIэ, полицэм и генерал-  
лейтенант Павлов Василий полицей-
хэм фIыщIэ яхуищIащ я къару емыблэ-
жу, хьэлэлу зэрылажьэм папщIэ, адэ-
кIи ехъулIэныгъэхэр зыIэрагъэхьэну 
 ехъуэхъуащ.

ДЫГУЛЫБГЪУ  Жантинэ.

Полковникхэм
къахохъуэ

ФатIимэ Аллэ Майе ФатIимэ Залинэ

Махуэгъэпс



УсакIуэ цIэрыIуэхэм 
я щыгухэр

Гум и усыгъэхэр
ФэрэкIхэлъхьэр 

Европэм зэрынэсар



№80 (24.518) 2023  ГЪЭМ  БАДЗЭУЭГЪУЭМ  И  64

Футбол

Шыгъажэ

 
Къэбэрдей-Балъкъэрым футболымкIэ и 

чемпионатым и гуп нэхъыщхьэм зэхьэзэхуэр 
зэрыщекIуэкIыр 

Дж.

9
9
8
10
10
10
10
8
9
9
10
11
9
8
10

Къ.

8
7
7
6
4
4
4
3
3
2
2
2
1
1
1

З.

1
2
1
2
2
2
2
3
1
3
2
1
4
3
2

Т.

34-11
23-6
29-6
23-18
26-17
31-24
26-31
8-11
12-19
18-21
16-28
15-29
14-29
12-24
14-27

О.

25
23
22
20
14
14
13
12
10
9
8
7
7
6
5

ФI.

0
0
0
2
4
4
4
2
5
4
6
8
4
4
7

Командэхэр

1. «Искра»
2. «Тэрч»
3. «Родник»
4. «Кэнжэ»
5. «Спартак-Д»
6. «Шагъдий»
7. «Шэрджэс»
8. «Малкэ»
9. «ЛогоВАЗ»
10. «Акъбащ»
11. «Имран»
12. «Дохъушыкъуей»
13. «Урыху»
14. «Ислъэмей»
15. «Псыгуэнсу»

Налшык и шыгъэжапIэм мы 
лъэхъэнэм и етхуанэ зэпеуэр 
щекIуэкIащ. Ар къызэдэжэ-
гъуиплIщ зэрыхъуу щытар. Апхуэдэу 
мэщIами, цIыхухэр дихьэхыу еплъащ.

ПЭУБЛЭУ метр 1800-рэ зи кIыхьагъ гъуэ-
гуанэр зэпачу шууеибл къыщызэдэжам 
«Кабардино-Балкарская правда» газетым 
и редакцэм игъэува саугъэтыр Абдулга-  
ниев Гаджимурад и Шторм Майн (Шторм 
Атак - Гринли Майн) пцIэгъуэплъым къи-
хьащ. Ипэм щыщIэдзауэ икIэм нэсыху абы 
зыри  япэ иригъэщакъым. Шыр и гъэ-
сакIуэщ Алокъуэ Алим, шууейр япэ катего-
рие зиIэ Шыкъ Астемырщ.

ДзюдомкIэ Олимп   чемпион Мудрэн Бе-
слъэн и щIыхькIэ километритI гъуэгуанэм   
къыщызэдэжахэщ илъэсищ зи ныбжь, 
лъэпкъ къабзэу шиплI. Мы зэхьэзэхуэм 
занщIэу бжьыпэр щиубыдащ Нодар Цишбэ 
и Редадэ пцIэгъуэплъым, ауэ икIэм нэблэ-
гъауэ абы тежын хузэфIэкIащ америкэ 
лъэпкъыгъуэм щыш пцIэгъуэплъ Стоп 
Старт (Астарт - Рокхаус). Ар Мозулякэ Сер-
гей ейщ. ГъэсакIуэр япэ категорие зиIэ 

Перышков Игорщ, шууейр мас-
тер Каппушев Мырзэбэчщ.

Нэхъыщхьэу зэдэжэм ща-
гъэджэгуа «Гранит 2-нэ» саугъэтым илъэ-
сищ хъу, нэхъыжь шыуэ блы, метр 1600-рэ 
зи кIыхьагъ гъуэ гуанэм къыщызэдэжащ. 
Мыбы щытекIуэну зыхуагъэфащэ Ультима-
тум шыр хэтакъым. Ауэ фIэщщIыгъуейщ ар 
америкэ лъэпкъыгъуэм щыщ Голдинк 
Клинк (Апстарт-Уолд Оф Голд) Мозулякэ 
Сергей иш нэхърэ нэхъ псынщIэу къэжэфы-
ну щытауэ. 

ЕплIанэ, кIэух, зэдэжэм «Тихий Дон» сау-
гъэтым щIэбэну, метр 1600-м щызэпеуащ 
мы гъэм иджыри текIуэныгъэ зимыIа ших. 
Абы америкэ лъэпкъыгъуэм щыщ, «Сады 
Придонья» фирмэм къыщыхъуа Раннинг 
Энджел (Ган Раннер - Ангеликэ Запатэ) 
шыр, Шаповалов Олег ейр, щытекIуащ. 
Шууейр Суханов Денисщ.

КъыкIэлъыкIуэну шыгъэжэгъуэ махуэр 
бадзэуэгъуэм и 16-рщ. Саугъэтитхум хьэ-
рып шы лъэпкъыгъуэхэр щIэбэнынущ.

ХЪУЭТIОЩЫКЪУЕЙ  Аслъэн.
Сурэтыр  Уэлджыр Артур трихащ.

Вольнэ Аул - Хьэсэней - Джэр-
пэджэж - Къэщкъэтау жыла-
гъуэхэр зэпызыщIэ гъуэ гур къа-
гъэщIэрэщIэж щIыналъэм и    
гъуэгу фондым и мылъкукIэ.

МЫ гъуэгум и ныкъуэр илъэситI 
и пэкIэ зыхуей хуагъазэри икIи 
къа гъэнэхужащ «ГъуэгуфI шына-
гъуэншэхэр» лъэпкъ пэхуэщIэм 
хиубыдэу. 

Иджыпсту лэжьыгъэр къыщра-
хьэлIэ Хьэсэней жылэм Аттоевым 
и цIэр зезыхьэ и уэрамым.  Абы 
щыщу километрищым нэблагъэр, 
уэрам нэхъыщхьэм щыщ Iыхьи 
къызэщIеубыдэри, цIыхуищэ бжы-
гъэхэр махуэ къэс щызэблэкI          
къалэ сымаджэщ  №2-м, мэ ж-
джы тым, щэнхабзэмкIэ унэм 

Студентхэм яхуэзащ
Урысей МВД-м и управленэу Налшык къалэм щыIэм 

полицэм и къудамэ №1-м  балигъ мыхъуахэм я Iуэхухэм-
кIэ и инспектор, полицэм и лейтенант нэхъыжь ТэIэщ 
Джэримэс яхуэзащ Къэбэрдей-Балъкъэр гуманитар-
техникэ колледжым «Хабзэхъумэ лэжьыгъэ» IэщIагъэм 
щыхуеджэ студентхэм. 

 
 ЗЭIУЩIЭР теухуат  къытщIэхъуэ щIэблэр гъащIэ узыншэ 

икIи шынагъуэншэ ирахьэкIыным хуэущииным,    террориз-
мэмрэ экстремизмэмрэ япэщIэтыным, щIалэгъуалэр хэ-
купсэу гъэсэным.

Полицэм и лэжьакIуэм студентхэм ягу къигъэкIыжащ 
социальнэ сетхэм шынагъуэ зыпылъ хъыбархэм, гупхэм 
уазэрыщрихьэлIэр икIи ахэр къыхуриджащ хуит ямыщI 
интернет-сайтхэм имыхьэну, экстремистхэмрэ террорист-
хэмрэ ялэжьыр ядэзыIыгъ тхыгъэхэр кърамылъхьэну.

Инспекторыр яхутепсэлъыхьащ нэхъыжьхэм зэрахьа 
лIыгъэм, зи къалэн зыгъэзащIэу хэкIуэда я лэжьакIуэхэм.   

- Къэрал кIуэцI IуэхухэмкIэ органхэм щылэжьэну зи му-
радхэм я дежкIэ  мыпхуэдэ зэIущIэхэр  сэбэпщ, - къыхи-
гъэщащ ТэIэщ Джэримэс. Полицэм и лэжьакIуэр  хэтащ 
колледжым и нэщанэуапIэм  щекIуэкIа Iуэхум, студентхэм 
къагъэлъэгъуащ Iэщэхэр зэпкърыхынымрэ зэпкърылъ-
хьэнымрэ зэрыхуэIэзэр, зэрышэрыуэр.

Колледжым и унафэщI  Абазэ Барэсбий жиIащ къыщы-
хах конкурсым колледжыр мы гъэм зэрыщытекIуар.   
Къэрал кIуэцI IуэхухэмкIэ, Егъэджэныгъэмрэ щIэныгъэм-
кIэ,  Лэжьыгъэмрэ цIыхухэр социальнэу хъумэнымкIэ ми-
нистерствэхэр,  Суд департаментымкIэ управленэр,  нэ-
гъуэщI IуэхущIапIэхэри  хэту зэтраухуэнущ унафэщI струк-
турэщIэ,  егъэджакIуэ гупыщIэрэ  егъэджэныгъэ програм-
мэ  зэхэлъыкIэщIэрэ, еджапIэ комплексыщIэхэр  ящI. 

- Ди къалэн нэхъыщхьэр, щIалэгъуалэр колледжым 
щеджэным зэрыдихьэхыр къэтлъытэу, щIэупщIэ зиIэ 
IэщIагъэлIхэр дгъэхьэзырынырщ, - къыхигъэщащ Абазэ 
Барэсбий.

Мазихым  кърикIуахэр  
Урысей гвардием и управленэу КъБР-м щыIэм щызэ-

халъхьэжащ 2023 гъэм и япэ мазихым я лэжьыгъэм 
 кърикIуахэр. Видеоконференц щытыкIэм тету зэIу-
щIэм  хэтащ лъэпкъ гвардием и дзэхэу Кавказ Ищхъэрэ 
щIы налъэм щыIэхэм я унафэщIым и япэ къуэдзэ, гене-
рал-майор Чернай Олег. 

   
ЗЭIУЩIЭМ кърихьэлIащ  Урысей гвардием и управленэу 

КъБР-м щыIэм и унафэщI, полицэм и полковник Васи-
льев Сергей, абы и къуэдзэхэр, IэнатIэхэм я унафэщIхэмрэ 
командирхэмрэ, къудамэхэмрэ къулыкъущIапIэхэмрэ я  
нэхъыщхьэхэр. 

Илъэс ныкъуэм зэфIагъэкIахэм ятеухуауэ къэпсэлъащ   
штабым и унафэщIым и къалэнхэр  пIалъэкIэ зыгъэзащIэ 
- щIыналъэ IэнатIэм и оперативнэ къудамэм и унафэщI   
Соблыр Артур. Абы къыхигъэщащ я IэщIагъэм къахуи-
гъэувхэм хуэ хьэзыру, псыхьауэ щытыным ехьэлIа програ-
ммэм зэры пэлъэщар, щIыналъэ управленэм и къалэнхэр 
нэсу зэригъэзэщIар. 

ЗэIущIэм и кIэухыу Васильев Сергей IэнатIэм и гупым 
фIыщIэ яхуищIащ я къалэнхэр тэмэму зэрагъэзащIэм па-
пщIэ  икIи   къыхэжаныкIа я лэжьакIуэхэмрэ дзэ къулыкъ-
ущIэхэмрэ къэрал, ведомствэ дамыгъэхэр, саугъэт лъа-
пIэхэр яритащ.  

УАРДЭ  Жантинэ.

«Сквер 100-летия» зыгъэпсэхупIэм ща-
ухуа галереем щагъэлъагъуэ КъБР-м и 
цIыхубэ сурэтыщI, дуней псом къыща-
цIыху Колкутин Андрейрэ абы и щхьэгъу-
сэ художник  Кадыралиевэ Айгюльрэ я 
лэжьыгъэ щхъуэкIэплъыкIэхэр щызэ-
хуэхьэса «Связующие нити» выстав-              
кэр. 

КъБР-м и СурэтыщIхэм я зэгухьэныгъэм и 
унафэщI Къаныкъуэ Жаннэ зэхыхьэр къы-
щызэIуихым жиIащ зэщхьэгъусэхэм я твор-
чествэр куууэ зэрызэпыщIар, зым и лэжьы-
гъэм адрейм къызэрыпищэр гъэлъэгъуэны-
гъэм хагъэхьа лэжьыгъэхэмкIэ зэрынэры-
лъагъур. Къаныкъуэм Андрейрэ Айгюльрэ 
ехъуэхъуащ дяпэкIи ехъулIэныгъэ инхэмрэ 
зыужьыныгъэхэмрэ яIэну.

Выставкэм кърихьэлIахэм я псалъэм къы-
хагъэщащ гъуазджэм къыхуигъэщIа зэщхьэ-
гъусэхэм я лэжьыгъэхэр щIэщыгъуэ зэра-
щыхъуар, абыхэм я IэдакъэщIэкIхэр зэры-
купщIафIэр. 

Гъэлъэгъуэныгъэм къызэщIеубыдэ Колку-
тин Андрей пхъэм къыхищIыкIа и арт, скуль-

птурэ хьэпшыпхэмрэ сурэтхэмрэ, абы и 
щхьэгъусэ Кадыралиевэ Айгюль хьэпIа-
цIэщыгъэкIэ хидыкIа и лэжьыгъэ щхъуэ кIэ-
плъыкIэхэмрэ. Къыхэдгъэщынщи, Айгюль и 
сурэтхэм щыщ мы гъэм щагъэлъэ гъуащ 
«Творческие среды» дунейпсо выставкэм, 
Гран-при саугъэтри абы къыхуагъэфэщащ.

Андрейрэ Айгюльрэ я лэжьыгъэхэм къа-
гъэлъагъуэ я сурэтхэр я плъыфэкIэ, теп-
лъэкIэ, гупсысэкIэ зэрызэпыщIар. Выстав-
кэм хагъэхьащ зэщхьэгъусэхэм я лэжьыгъи 
100-м нэблагъэ. КъыжыIапхъэщ, абы ящыщ 
куэдыр япэу Налшык зэрыщагъэлъагъуэр. 
Лэжьыгъэхэм ущыхэплъэкIэ умыгъэщIэ-               
гъуэн плъэкIыркъым сурэтыщI гъуазджэр 
зэрыгъунапкъэншэмрэ зэрыщIэн шэм рэ. 

Зэщхьэгъусэхэм жаIащ IэдакъэщIэкIхэр 
зигу дыхьэхэм щIэ ирагъэлъэгъуну сыт щы-
гъуи зэрагуапэр. Абыхэм фIыщIэ хуащIащ 
выставкэм зыкърезыгъэхьэлIахэмрэ псалъэ 
дахэ къахужызыIахэмрэ.

ТЕКIУЖЬ Заретэ.
Сурэтхэр 

КЪАРЕЙ Элинэ трихащ.

Ткаченкэ Андрей и цIэр 
зезыхьэ СурэтыщI гъуаз-
джэхэмкIэ музейм щагъэ-
лъагъуэ Прохладнэ къалэм 
Щэн хабзэмкIэ и унэм 
 ху   дож никхэмрэ декоратив-
но-прикладной гъуазджэм-
кIэ IэпщIэлъапщIэхэмрэ 
ща Iэ «Ренессанс» зэгу хьэ-
ны гъэм хэтхэм я лэжьы-
гъэхэр щызэхуэхьэса «Гъа-
щIэм и IэфIыр» выставкэр. 

- «РЕНЕССАНС» зэгухьэ ны-  
 гъэм хэтхэм я лэжьыгъэ куп-
щIафIэхэр икIи гукъи нэжхэр 
нэхъапэIуэкIи мы  музейм и 
пэшхэм щыдгъэ лъэгъуащ. 
Рес публикэм щып сэухэмрэ 
хьэщIэхэмрэ я дежкIэ ар сыт 
щыгъуи плъыфэхэм я ма-
хуэш хуэщ. Художникхэмрэ 
IэпщIэ лъапщIэхэмрэ я Iэ-
рыкI хэм ды зэ рыхагъаплъэм 
папщIэ фIы щIэ яхуэфащэщ, 
- жи Iащ музейм и унафэщI 
Рехен Еленэ, гъэлъэгъуэны-
гъэр къы  щызэIуихым.

- Прохладнэ къалэм щIэх-
щIэ хыурэ сокIуэ, «Ренес-
санс» зэгухьэныгъэм хэт- 

ГъащIэм и IэфIыр 
къагъэлъагъуэ

хэм  я  зэфIэкIхэм  куэд               
щIа уэ сыкIэлъоплъ. Зэгу хьэ-
ныгъэм хэтхэм я лэжьы-
гъэхэр сыт щыгъуи щIэщы-
гъуэщ, гу къинэжщ. Ахэр уэ-
рэдкIэ,  къафэкIэ, усэкIэ 
гъэнщIащ, - жиIащ КъБР-м и 
цIыхубэ сурэтыщI Жылэ Ана-
толэ. - А лэжьыгъэхэм но-    
бэ хэплъэнухэм сыныво-
хъуэхъу гукъыдэж къыхэфхы-
ну.

Прохладнэ къалэ адми-
нистрацэм и Iэтащхьэм и 
 къуэдзэ ПщыцIыкIу Олесэ              
и псалъэм къыхигъэщащ 
 «Ре нессанс» зэгухьэныгъэм 
 хэтхэм я зэфIэкIхэм Прох-
ладнэ къалэр зэрыригуш-
хуэр, абыхэм я лэжьыгъэ- 
хэр Налшык къалэм ща-
гъэлъэгъуэну Iэмал зэраIэм 
щIэ гуэр ящIыным нэхъ-             
ри  зэ рытригъэгушхуэр. Оле-
сэ зэгухьэныгъэм и уна фэ-
щIым  рэ абы хэтхэмрэ 
 ехъуэ хъуащ дяпэкIи я зэ-
фIэкI хэм хагъэхъуэну, зау-
жьыну, ефIэ  кIуэну.

- Гуапэщ Прохладнэ къа-
лэм и IэпщIэлъапщIэхэм я 

ма хуэшхуэм сыкъызэрыра-
гъэблэгъар. УнафэщIхэр, 
жы лагъуэр, пенсэм тIысы- 
жа IэпщIэлъапщIэхэр зэхуэ-
мысамэ, гъуазджэм и мып-
хуэдэ махуэшхуэ нобэ къы-
дэмы хъулIэнкIи хъунт. Ар зи 
фIы гъэр зэгухьэныгъэм хэт-
хэрщ! Прохладнэ щIына-
лъэм и сурэтыщIхэмрэ Iэп-
щIэ лъапщIэхэмрэ я Iэзагъэр 
умыгъэщIэгъуэн плъэкIыр-
къым, - жиIащ УФ-м щIыхь 
зиIэ и артисткэ, щэнхабзэм        
и лэжьакIуэхэм я проф-            
союзым и рескомым и 
унафэщI Дау Марианнэ. - 
ЗэрытщIэщи, жылагъуэм ди 
зэкъуэ тыныгъэрщ къэралым 
и  къару нэхъыщхьэр. ЩIэны-
гъэр, диныр, гъуазджэр 
цIыхур езыгъэфIакIуэщ. 
Псом хуэмыдэу щIалэ-
гъуалэм Iэмал яIэщ гъуаз-
джэм и дахагъэм зыха-               
гъэ гъуэзэну. IэпщIэлъап-
щIэхэм фи зэфIэкIым хэв-
гъэхъуэну, зывужьыну си 
гуа пэщ!

- Илъэс 20-м щIигъуауэ 
лажьэ «Ренессанс» зэгу-
хьэныгъэр къызэзыгъэпэ-
щами абы екIуалIэхэми пщIэ 
яхуэфащэщ. СурэтыщIхэм-
рэ IэпщIэлъапщIэхэмрэ зэ-
ры заужьыр гур хэзыгъа-
хъуэщ! Фи зэфIэкIхэмкIэ 
цIыхухэм фазэрыдэгуашэр 
уасэншэщ, - жиIащ КъБР-м и 
СурэтыщIхэм я зэгухьэны-
гъэм хэт Темыркъан Генна-
дий.

Прохладнэ къалэм Щэн-
хабзэмкIэ и унэм, «Ренес-
санс» зэгухьэныгъэм я уна-
фэщI Ненашевэ Татьянэ жи-
Iащ лэжьыгъи 100-м щIигъу 
къызэрашар икIи  еплъхэм я 
гукъыдэжым хигъэхъуэну, 
дахагъэ ягу къыщигъэушыну 
зэригуапэр къыхигъэщащ. 
Абы фIыщIэ яхуищIащ гъэ-
лъэ гъуэныгъэм къекIуэлIа-
хэмрэ псалъэ гуапэ жызыIа-
хэмрэ. 

Зэхыхьэр ягъэдэхащ Про-
хладнэ къалэм Щэнхабзэм-
кIэ и унэм и къэфакIуэхэмрэ 
«Росичи» цIыхубэ уэрэ д-
жыIакIуэ ансамблымрэ.

Шэджэмдэсхэм  щхьэкъэIэтыпIэ  иратакъым

АДРЕЙ зэIущIэхэм уахэп-
лъэмэ, нэхъ бжыгъэшхуэкIэ 
- 4:1-уэ «Кэнжэр» Ислъэмей 
 къуажэм  щIыпIэ командэм 
щытекIуащ. Ипэхэм зэ ры зэ-
дэджэгуам еплъытмэ, иужь 
зэIущIэхэм апхуэдэу зыр  
ад рейм и гъуэм ебгъэ ры-
кIуэ щауэ бжыгъэ къри кIуа-

хэм жаIэркъым. Абы и лъэ-
ныкъуэкIэ нэхъ къы зэ ры гуэ-
кIыу джэгунымкIэ еянэ увы-
пIэм щыт  «Мал ка»-р къы -
хожэныкI. Зи гъуащ хьэ хъу-
мэхэмрэ  гъуащ       хьэ  тет  хэмрэ 
нэхъ  къы хэжаныкIхэр етIуа-
нэ увы   пIэм щыт «Тэрчымрэ» 
зы джэгугъуэкIэ нэхъ мащIэ 

езыгъэкIуэкIа «Родник»-   
мрэщ. А тIури, «Искра»-м 
хуэ дэу, зэкIэ зыми хагъэщIа-
къым икIи бжьыпэр нобэкIэ 
зыIыгъ алътуддэсхэм лъэ-
щIы  хьэжыфынум къыщы-
мы нэу, щхьэдэхыжыну Iэ-
мал яIэщ. 

Жагъуэ пщымыхъуу къа-
нэркъым Аргудан и «Бедик» 
командэр чемпионатым па-
сэу зэрыхэкIыжар. Сыту жы-
пIэмэ, мы жылагъуэм зэ-
фIэкI зиIэ, дахэу джэгу гуп 
иIэу дапщэщи щытащ. Псом 
хуэмыдэу гум ихужыркъым 
«Колос» зи фIэщыгъэу япэ 
зэманхэм джэгуу щыта ко-
мандэр. Ауэ сыт пщIэн - 
спортым ехъу лIэныгъэ ущи-
Iэн папщIэ дэIэпы къуэгъу рэ 

гулъытэрэ ухуейщ, апхуэ-
дэхэр уимыIэ мэ, жыжьэ 
унэсыфыркъым.

Щыгъуазэ фыхуэтщIынщ 
иужь зэIущIэхэм кърикIуа 
бжыгъэхэм: «Акъбащ» 
(Акъбащ) - «Спартак-Д» 
(Налшык) - 1:0, «Урыху» 
(Урыху) - «До хъу шыкъуей» 
(Старэ Шэрэдж) - 1:2, «Ис-
лъэмей» (Ислъэмей) - «Кэн-
жэ» (Кэнжэ) - 1:4, «Малкэ» 
(Малкэ) - «Шагъдий» (Зеи-
къуэ) - 2:1, «ЛогоВАЗ» (Ба-
бугент) - «Тэрч» (Тэрч) - 0:2, 
«Родник» (Псынэдахэ) - 
«Псыгуэнсу» (Псыгуэнсу) - 
3:0, «Искра» (Алътуд) - 
«Шэрджэс» (Шэ джэм) - 
8:1.

ДызыхуэкIуэ зыгъэпсэху-
гъуэ махуэхэм зэIущIэ-
нухэщ: «Родник» - «Шагъ-
дий», «Имран» - «Ислъэ-
мей», «Кэнжэ» - «Малкэ», 
«Спар  так-Д» - «Псыгуэнсу», 
«Шэрджэс» - «Урыху», 
«Тэрч» - «Искра», «Лого-
ВАЗ» - «Акъбащ» коман-
дэхэр.

Топ нэхъыбэ хьэрхуэрэ-
гъу хэм я гъуэм дэзыгъэкIа-
хэм я цIэхэр къитIуэнщ: То-
наев Алим («Шэрджэс») - 
топ 13, Бэчбо Муратрэ Урыс-
бий  Ратмиррэ («Шагъдий») 
- дэтхэнэми топ 11, Апажэ 
Чэрим («Искра») - топи 9.

ШАФИЙ Аслъэн

Къэбэрдей-Балъкъэрым футболымкIэ и чемпиона-
тым и гуп нэхъыщхьэм зи чэзу зэIущIэхэр щекIуэкIащ. 
Псом япэу нэм къыщIидзэр япэ увыпIэр зымыутIыпщ, 
Алътуд къуа жэм и «Искра»-м джэгугъуибгъум щыщу 
текIуэныгъи 8 къызэрихьарщ. Къихьа къудейм къы-
щымынэу, 8:1 бжыгъэшхуэкIэ Шэджэм и «Шэрджэсыр» 
зэрыхигъэщIарщ. Ар иджыри зыри къытемыкIуауэ, япэ 
увыпIэм зэрыщытщ икIи хьэрхуэрэгъухэм я гъуэм ди-
гъэкIа топ бжыгъэмкIи псом япэ итщ - 34-рэ мэхъу. Нэ-
гъуэщIу жыпIэмэ, ику иту зы джэгугъуэм 4 хуэдиз щы-
дагъэкI абыхэм.

СаугъэтиплIым  щIэбэнахэщ
КъБР-м  щыIэ  МВД-м  къет

Гъэмахуэр  икIыху  елэжьынущ

Гъуазджэм зэпищIахэр

йокIуа лIэ. Къи щынэмыщIауэ, а 
гъуэгур къагъэсэбэп Аруан, 
Шэрэдж щIыналъэхэм хиубыдэ 
языныкъуэ жы лэхэми. Псалъэм 
папщIэ, Воль  нэ АулымкIэ удэкIыу, 
абы утету укIуэ фынущ Псыгуэнсу, 
Зэрэгъыж, Жэмтхьэлэ, Балъкъэр 
Ипщэ къуа жэхэм, Шэрэдж аузым 
и зыплъы хьыпIэ щIыпIэхэм, Гуэл 
ЩхъуантIэхэри хэту. Абы къы-
хэкIыу гъуэгуухуэхэм сыт щыгъуи 
я нэIэ тетщ.

Гъуэгур шынагъуэншэу щытын 
папщIэ гъущI, бетон къэухьхэр 
щIыпIэ щхьэхуэхэм щагъэувы-

нущ,   зэпрыкIыпIэхэр хуащIынущ, 
«Т.7»-кIэ зэджэ иджырей свето-
фор лIэужьыгъуэм хуэдэ щагъэу-
вынущ, лъэс лъа гъуэ хуащIынущ. 
Ахэр зыхуей щыхуагъазэкIэ, уней 
лъапсэхэм я куэбжэ ды хьэпIэхэри 
къращIыкIынущ, псори зэхуэдэу 
екIуу щытын папщIэ.

А къалэныр зи пщэм далъхьа 
ухуакIуэ организацэм, гъуэгу лэ-
жьыгъэхэм къадэкIуэу, зыхуей  
хуигъэзэнущ гъуэгубгъухэм хуэ-
зэу псыр зрикIуэ бжьамийхэр,   
уэрам зэпыхьэпIэхэр. А щIы -  
пIэм ап хуэдэу щаухуэнущ ав-

топавильо ныщIэхэр. 
Къэбэрдей - Балъкъэрым Транс-

портымрэ гъуэгу хозяйствэмкIэ и 
министерствэм хъыбар къызэры-
дигъэщIамкIэ, лэжьыгъэхэр зэ-
фIа гъэкIыну я мурадщ бжьыхьэм 
и кIэм нэсыху.

«ГъуэгуфI шынагъуэншэхэр» 
лъэпкъ проектым хиубыдэу ап-
хуэдэ лэжьыгъэхэр къыщрахьэ-
лIащ Дзэлыкъуэ щIыналъэм хы-
хьэ Светловодскэ жылэм. Абы 
зыхуей щыхуагъэзащ гъуэгу кило-
метри 3-м нэблагъэ, Тэрч щIына-
лъэм щыщ Арыкъ къуажэм  кило-

метри 2-м щIигъу щызэрагъэ пэ-
щыжынущ. Джылахъстэнейр 
ящыщщ лъэпкъ пэхуэщIэм и лъэ-
ныкъуэкIэ лэжьыгъэ нэхъыбэ 
къыщ рахьэлIа щIыналъэхэм: Къэ-
бэрдей-Балъкъэрым и Iэтащхьэм 
и унафэкIэ гъэ кIуам Тэрч къалэ 
зыхуей щыхуагъэзащ гъуэгу кило-
метри 10, сымаджэщыр, курыт 
еджапIэр, сабий садыр зытет уэ-
рам нэхъыщхьэри хиубыдэу. Гъуэгу 
лэжьыгъэхэм къадэкIуэу транс-
порт гъэувыпIэщIэхэри щаухуащ.

 ГъуэгухэмкIэ щIыналъэ фондыр 
субсидиехэмкIэ ядэIэпыкъунущ 
Къэбэрдей-Балъкъэрым и район 
псоми. Абы ипкъ иту мы илъэсым 
гъуэгу километри 160-рэ зыхуей 
хуа гъэзэнущ. 

